
SAIYEK SAEFEKA PRAYA

Emiliana Jeni Kartika

Selasa esuk kuwi langite biru resik mratandani menawa donyan
padhang kaya padanging atine Angga kang lagi nyiapke turnamen basket
spektakuler.

“ Pokoke turnamen sesuk tim-ku kudu menang,” batine Angga.
Efan lan Angga pancen kanca sak tim basket sekolah. Angga dadi ketuwa
tim SMA Institut Indonesia. Tim basket SMA Institut Indonesia kondang
juwara. Kekuwatane tim basket mau ora mung merga Angga, nanging
kasengkuyung saka gedhene greget lan kaprigelane anggota tim. Ora mokal
menawa tim basket mau wis kasil nampa pirangpirang penghargaan saka
maneka warna lomba sekolah.

Wis lumrah manawa saben tim basket mesthi ana sing bisa
diandelake supaya menang. Efan biyasane dipercaya dadi kapten tim
amarga dheweke mumpuni lan prigel main basket, Dheweke tansah kasil
menawa nglebokake bal ana ing ring.

Saka taun 2004 nganti 2005, tim baskete Angga wis entuk piala
cacah 6 saka turnamen SMA ing Ngayogyakarta. Sanajan kondang, anggota
tim ora banjur kumalungkung amarga isih kudu padha berjuang menangke
piala Wali Kota.

Tim basket mau sregep latiyan seminggu ping papat. Anggota tim
basket ora tau padha nggresulo sanajan kesel banget. Kabeh mau amarga
kepingin padha nggladi supaya tim basket luwih maju lan apik, Kayakaya
uripe bocahbocah mung mligi kanggo moncering tim, Anggone main basket
kudu saiyek saeka praya utawa “kerja sama” antarane anggota tim siji lan
liyane.

Dina Rebo, Angga entuk layang kang isine undangan turnamen
spektakuler. Turmamen mau dianakake dina Minggu 12 Agustus 2007 ing
GOR Balai Kota. Tim baskete Angga isih bisa latiyan telung minggu. Angga
banjur ngabari Efan. Dheweke moro ing omahe Efan,

“Kulanuwun,”
“Mangga. Ana apa ,Ngga,” pitakone Efan,

